
Абстракт
Палијативната медицина гледа на човекот како на единствена целина, севкупност на една личност уважувајќи го сето она што е еден човек - неговите вредности, култура, неговите приоритети и надежта. 
Палијативната грижа веќе се препознава како суштинска компонента од канцер грижата и истата треба да им биде овозможена на пациентите од моментот на поставување на дијагнозата до крајот на животот. 
Потребата од интегрирање на онкологијата и палијативната грижа се потпира на специфичните знаења и вештини на два начини на грижа: пристап насочен кон малигната болест, чиј главен фокус е лекувањето на болеста и пристап насочен кон болниот, кој се фокусира на пациентот со оваа болест. 
Грижата насочена кон пациентот треба да биде интегриран дел од онколошката грижа, независно од прогнозата на пациентот. За да се постигне оваа цел потребни се промени во професионалните култури и приоритети во здравствената заштита.


